
ལྷལྷ་་སའིསའི་་ཉིནཉིན་་རེའིརེའི་་ཚགསཚགས་་པརཔར་་ཁངཁང་་ནསནས་་བཏོནབཏོན།། སྦྲགསྦྲག་་ཨངཨང་།་། 6767——3737 པརཔར་་ངོསངོས་་འདིའིའདིའི་་འགནའགན་་འཁུརའཁུར་་རྩོམརྩོམ་་སྒྲིགསྒྲིག་་པཔ།། དཔལདཔལ་་སྐྱབསསྐྱབས་་རྒྱལརྒྱལ།།

ཤིན་ཧྭ་གསར་འགྱུར་ཁང་པེ་
ཅིང་ནས་ཟླ་5ཚེས་11ཉིན་གློག་འཕྲིན་
འབྱོར་གསལ། ཟླ་5ཚེས་11ཉིན་གྱི་སྔ་
དྲོ། རྒྱལ་ཁབ་ཀྱི་ཀྲུའུ་ཞི་ཞི་ཅིན་ཕིང་
གིས ་ཧྥ ་རན ་སེ ་དང ་ ། སེར ་ཝེ ་ཡ།
ཧང་ག་རི་བཅས་སུ་རྒྱལ་དོན་འཚམས་

འདྲི་གནང་མཇུག་འགྲིལ་རྗེས་ཆེད་གཏོང་
གནམ་གྲུར་བཞུགས་ནས་པེ་ཅིང་དུ་ཕྱིར་
ལོག་གནང་བ་རེད།

ཀྲུའུ་ཞི་ཞི་ཅིན་ཕིང་གི་སྐུ་ཟླ་ཕེང་ལི་
ཡོན་དང་། ཀྲུང་གུང་ཀྲུང་དབྱང་ཆབ་སྲིད་
ཅུས་ཀྱི་རྒྱུན་ལས་ཨུ་ཡོན། ཀྲུང་དབྱང་

གཞུང་དོན་ཐིང་གི་ཀྲུའུ་རེན་ཚའེ་ཆི། ཀྲུང་
གུང་ཀྲུང་དབྱང་ཆབ་སྲིད་ཅུས་ཀྱི་ཨུ་ཡོན།
ཕྱི་འབྲེལ་པུའི་པུའུ་ཀྲང་ཝང་དབྱི་སོགས་
ཕེབས་རོགས་མི་སྣ་གནམ་གྲུ་གཅིག་ཏུ་
བཞུགས་ནས་ཕྱིར་ལོག་གནང་བ་རེད།

（ཕུར་སྒྲོན་གྱིས་སྒྱུར་ཞུས་བྱས）

ཞི་ཅིན་ཕིང་གིས་ཧྥ་རན་སེ་དང་། སེར་ཝེ་ཡ། ཧང་ག་རི་བཅས་སུ་རྒྱལ་
དོན་འཚམས་འདྲི་གནང་མཇུག་འགྲིལ་རྗེས་པེ་ཅིང་དུ་ཕྱིར་ལོག་གནང་བ།

ཤིན་ཧྭ་གསར་འགྱུར་ཁང་པེ་ཅིང་
ནས་ཟླ་5ཚེས་11ཉིན་གློག་འཕྲིན་འབྱོར་
གསལ། ཉེ་ཆར་རྒྱལ་ཁབ་ཀྱི་ཀྲུའུ་ཞི་ཞི་
ཅིན་ཕིང་གིས་ཧོ་སེ·ལའོ་ཨར·མུའུ་ལི་ནུའོ་
ལ་གློག་འཕྲིན་བཏང་གནང་ནས་ཁོང་ཕ་ན་
མ་སྤྱི་མཐུན་རྒྱལ་ཁབ་ཀྱི་སྲིད་འཛིན་ལ་
བདམས་ཐོན་བྱུང་བར་རྟེན་འབྲེལ་ཞུས་
གནང་བ་རེད།

ཞི་ཅིན་ཕིང་གིས་2017ལོའི་ཟླ་6
པར་ཀྲུང་ཕ་དབར་ཕྱི་འབྲེལ་བཙུགས་ནས་
རྒྱལ་ཁབ་གཉིས་པོའི་འབྲེལ་བའི་ལེའུ་
གསར་པ་བཏོད་ཡོད། ཕྱི་འབྲེལ་བཙུགས་
ནས་ལོ་བདུན་ཙམ་ཕྱིན་པའི་རིང་རྒྱལ་ཁབ་

གཉིས་པོའི་འབྲེལ་བ་འཕེལ་རྒྱས་མགྱོགས་
མྱུར་ཕྱིན་པ་དང་གྲུབ་འབྲས་གཡུར་དུ་ཟ་བ་
ཐོབ་ནས་རྒྱལ་ཁབ་གཉིས་པོའི་མི་དམངས་
ལ་ཕན་པ་དངོས་ཐོབ་ཡོད། ཀྲུང་གོ་དང་
ཕ་ན་མའི་དབར་ཕྱི་འབྲེལ་བཙུགས་པ་དེ་
རྒྱལ་ཁབ་གཉིས་པོའི་རྩ་བའི་ཁེ་ཕན་དང་
མཐུན་པ་དང་ཀྲུང་གོ་དང་ཕ་ན་མའི་དབར་
གྱི་འབྲེལ་བར་སྐུལ་འདེད་གཏོང་བ་དང་
ཀྲུང་གོ་གཅིག་གི་རྩ་དོན་མཐའ་འཁྱོངས་བྱ་
རྒྱུ་དེ་རྒྱལ་ཁབ་གཉིས་པོའི་སྤྱི་ཚོགས་ལས་
རིགས་ཁག་གི་ཡོངས་ཁྱབ་ཀྱི་ཐུན་མོང་ངོས་
འཛིན་དུ་གྱུར་ཡོད་པ་དོན་དངོས་ཐོག་ནས་
ར་སྤྲོད་བྱུང་ཡོད། ཀྲུང་ཕ་ནི་ལྷག་བསམ་

ཟོལ་མེད་དང་ཕན་ཚུན་ཡིད་ཆེས་བྱེད་པའི་
གྲོགས་པོ་བློས་ཐུབ་དང་གཉིས་ཕན་གྱི་
རོགས་ཟླ་བཟང་པོ་ཞིག་རེད། ངས་ཀྲུང་
ཕའི་འབྲེལ་བ་འཕེལ་རྒྱས་གཏོང་རྒྱུར་ཚད་
མཐོའི་མཐོང་ཆེན་བྱེད་ཀྱི་ཡོད་ལ་སྲིད་
འཛིན་ལ་བདམས་ཐོན་བྱུང་བའི་མུའུ་ལི་
ནུའོ་དང་མཛའ་གྲོགས་འགྲོ་འོང་བྱས་ཏེ་
ཀྲུང་ཕའི་འབྲེལ་བ་སྔ་འཛིན་ཕྱི་གཏོད་རྒྱུན་
མཐུད་དང་གཏིང་ཟབ་ངང་འཕེལ་རྒྱས་
འགྲོ་རྒྱུར་སྣེ་ཁྲིད་བྱས་ཐོག་རྒྱལ་ཁབ་གཉིས་
པོའི་མི་དམངས་ལ་བདེ་སྐྱིད་དེ་བས་ལེགས་
པ་བསྐྲུན་འདོད་ཡོད་ཅེས་གསུངས་པ་རེད།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

ཞི་ཅིན་ཕིང་གིས་ཕ་ན་མའི་སྲིད་འཛིན་ལ་བདམས་ཐོན་བྱུང་བའི་མུའུ་
ལི་ནུའོ་ལ་རྟེན་འབྲེལ་ཞུ་བའི་གློག་འཕྲིན་བཏང་གནང་བ།

ཨེ་ཤེ་ཡ་དང་ཡོ་རོབ་སྐམ་ས་ཆེན་པོར་
འགྱུར་ལྡོག་འགྲོ་བཞིན་ཡོད། ཀྲུང་གོའི་ཕྱི་
འབྲེལ་གྱི་འགྲོ་ལམ་གསར་པ་ཞིག་སླར་ཡང་
འགོ་ཚུགས་ཡོད།

ཉིན་ལྔ་དང་དགོང་མོ་དྲུག་གི་རིང་།
རྒྱལ་ཁབ་གསུམ་དང་ས་ཆ་བཞིར་ཕེབས་ནས་
རྒྱལ་ཁབ་གསུམ་ལ་རྒྱལ་དོན་འཚམས་འདྲི་
གནང་ཞིང་། ཕྱོགས་གཉིས་དང་ཕྱོགས་
མང་གི་བྱེད་སྒོ་བཅུ་ཕྲག་ཁ་ཤས་ལ་ཞུགས་
པའི་ཀྲུའུ་ཞི་ཞི་ཅིན་ཕིང་ཡོ་རོབ་ཏུ་ཕེབས་
པར་ཡིད་དབང་འཕྲོག་ཤུགས་ཀྱི་རྣམ་པས་
ཡོངས་སུ་ཁེངས་ཤིང་། སྐད་ཅིག་ཙམ་གྱི་
བག་ཆགས་ཟབ་མོ་བཞག་སྟེ་ཕྱི་འབྲེལ་གྱི་
གཏམ་རྒྱུད་ཡག་པོ་བརྩམས་ཡོད།

དཔྱིད་ཀའི་ཡུལ་ལྗོངས་ཀྱིས་ལྷག་ཏུ་
མཛེས་པར་བརྒྱན་པའི་སེ་ན་གཙང་པོའི་
འགྲམ་ནས་དུང་ལྟར་དཀར་བའི་པི་ལི་ཉིའུ་

སིའི་རི་རྒྱུད་བར་དང་། སྤྲོ་སེམས་འཁོལ་
བའི་པར་ཀན་ཕྱེད་གླིང་ནས་ཉི་འོད་རྣམ་པར་
བཀྲ་བའི་པུ་ཏ་ཕེ་སིའི་བར་སྤྲོ་སེམས་དང་
མཛའ་གྲོགས་ཀྱི་འབྲེལ་བ་ཟབ་མོ་བཅངས་པ་
ཚོར་ཐུབ།

ས་ཕྱོཊ་གང་དུ་སླེབས་ཀྱང་བཀོད་སྒྲིག་
ཞིབ་ཚཊ་བྱས་ཡོད་པ་དང་། སྣང་བ་སྐྱིད་
པའི་གནས་ཚུལ་རེ་རེ་ལས་ཀྲུང་གོ་དང་
འཚམས་འདྲིར་ཕེབས་མཁན་རྒྱལ་ཁབ་
དབར་གྱི་མཛའ་གྲོཊ་ཀྱི་འབྲེལ་བ་གཏིང་ཟབ་
པ་མཚོན་ཐུབ་པར་བྱས་ཏེ་འཛམ་གླིང་ལ་ཀྲུང་
གོའི་གཙོ་བདག་གི་ཕྱི་འབྲེལ་གྱི་ཡིད་དབང་
འཕྲོག་ཤུགས་དང་འགན་འཁྲི་འཁུར་ཕོད་པ་
བདེན་དཔང་བྱེད་དུ་བཅུག་ཡོད།

ལྷག་བསམ་རྣམ་དག་གིས་ཕན་ཚུན་
འབྲེལ་འདྲིས་དང་། མི་ལ་འདྲ་མཉམ་གྱི་ལྟ་
སྟངས་འཛིན་པ། མཛའ་བརྩེ་དང་དྲང་

བདེན་ལ་མཐོང་ཆེན་བྱེད་པ། ལྷག་བསམ་
ཟོལ་མེད་ཀྱི་མཛའ་མཐུན་ཡོང་བར་བྱེད་པ་
བཅས་ནི་ཀྲུང་གོའི་གཙོ་བདག་གི་ཕྱི་འབྲེལ་མི་
གཤིས་ཀྱི་ཡིད་དབང་འཕྲོག་ཤུགས་ཡིན་ལ་
ཀྲུང་གོའི་ཕྱི་འབྲེལ་གྱི་གཤིས་རྒྱུད་མངོན་པ་
ཞིག་ཀྱང་ཡིན།

ཉི་སིའི་མཚན་མོ་ནས་ཡུས་ཡོན་གྱི་ཇ་
གསེང་གླེང་མོལ་དང་། སུང་ཡོན་གྱི་མཇལ་
འཕྲད་ནས་ད་ཐེངས་ཀྱི་ས་ཚིཊ་གླེང་མོལ་
བར།། ཉེ་བའི་ལོ་ཤས་རིང་། ཀྲུའུ་ཞི་ཞི་ཅིན་
ཕིང་དང་ཧྥ་རན་སེའི་སྲིད་འཛིན་མ་ཁེ་ལུང་
གཉིས་ཀྱིས་ཐུན་མོང་མ་ཡིན་པའི་མཉམ་
འགུལ་རབ་དང་རིམ་པའི་ཁྲོད་ཕན་ཚུན་ཤེས་
རྟོཊ་ཟབ་ཏུ་བཏང་བ་དང་ཀྲུང་ཧྥ་རྒྱལ་ཁབ་
གཉིས་པོའི་མཛའ་གྲོཊ་ཟབ་ཏུ་བཏང་བའི་
གཏམ་རྒྱུད་ཡག་པོ་མུ་མཐུད་བརྩམས་ཡོད།

（པར་ངོས་བཞི་པར་གཟིགས）

ཀྲུང་གོའི་གཙོ་བདག་གི་ཕྱི་འབྲེལ་གྱི་ཡིད་དབང་འཕྲོག་ཤུགས་དང་འགན་འཁྲི།

ཉི་དྲོད་གླིང་སྡེ་ཁུལ་གྱི་ཁོངས་གཏོགས་ཁུལ་དུ
“ཆར་པ་ཆེན་པོ་འབབ་ཀྱི་འདུག་པས་ཚོན་ཁྲ་ཅན་གྱི་ཆར་
གོས་འདི་གྱོན་རོགས”ཞེས་པའི་བྱམས་བརྩེའི་འཚམས་
འདྲི་དེ་ཕྲུ་གུ་ཚོ་སློབ་གྲྭ་གྲོལ་བའི་ལམ་བར་དུ་གྲགས་
ཤིང་། ཟླ་5ཚེས་10ཉིན་གྱི་ཕྱི་དྲོའི་ཆུ་ཚོད་6པར་སློབ་
གྲྭ་གྲོལ་བའི་དུས་སྐབས་སུ་གློ་བུར་དུ་ཆར་པ་བབས་ནས་
ཕྲུ་གུ་དང་ཁྱིམ་བདག་མང་པོ་ཞིག་ཅི་བྱ་གཏོལ་མེད་དུ་
གྱུར་ནས་ལམ་སེང་ཆར་གཡོལ་བྱེད་ས་འཚོལ་བའམ་ཡང་
ན་ལམ་དུ་ཐད་དཀར་རྒྱུག་འགྲོ་ཡི་ཡོད། སྡེ་ཁུལ་གྱི་དྲ་
མིག་ཅན་གྱི་ལས་དོན་མི་སྣས་མགྱོགས་མྱུར་ཁོང་ཚོར་ཆར་
གོས་སྤྲད་དེ་ལུས་པོ་ཆར་པས་མི་རློན་པ་བྱུང་ཡོད།

པར་འདི་ནི་ཉི་དྲོད་གླིང་སྡེ་ཁུལ་གྱི་དྲ་མིག་ཅན་གྱི་
ལས་དོན་མི་སྣས་སློབ་མར་ཆར་གོས་སྤྲོད་བཞིན་པའི་རྣམ་
པ་ཡིན། （ཉི་མ་ཆོས་སྒྲོན་གྱིས་སྒྱུར་ཞུས་བྱས）

ཆར་གོས་སྤྲད་ནས་གཅེས་སེམས་མཚོན་པར་བྱས་པ།

ཤིན་ཧྭ་གསར་འགྱུར་ཁང་པེ་ཅིང་
ནས་ཟླ་5ཚེས་11ཉིན་གློག་འཕྲིན་འབྱོར་
གསལ། ཉེ་ཆར། ཀྲུང་གུང་ཀྲུང་དབྱང་
གི་སྤྱི་ཁྱབ་ཧྲུའུ་ཅི་དང་། རྒྱལ་ཁབ་ཀྱི་ཀྲུའུ་
ཞི། ཀྲུང་དབྱང་དམག་ཨུད་ཀྱི་ཀྲུའུ་ཞི་ཞི་
ཅིན་ཕིང་གིས་སློབ་གྲྭའི་བསམ་བློ་ཆབ་སྲིད་
སློབ་ཚན་འཛུགས་སྐྱོང་ཐད་མཛུབ་སྟོན་
གལ་ཆེན་གནང་ནས་ཏང་གི་ཚོགས་ཆེན་
བཅོ་བརྒྱད་པ་འཚོགས་ཚུན། ཏང་ཀྲུང་
དབྱང་གིས་ཐོག་མཐའ་བར་གསུམ་དུ་སློབ་
གྲྭའི་བསམ་བློ་ཆབ་སྲིད་སློབ་ཚན་འཛུགས་
སྐྱོང་དེ་སློབ་གསོའི་ལས་དོན་གྱི་གནས་བབ་
གལ་ཆེན་ཞིག་གི་ཐོག་ཏུ་འཇོག་རྒྱུ་རྒྱུན་
འཁྱོངས་བྱེད་པ་དང་། ཏང་གིས་བསམ་
བློ་ཆབ་སྲིད་སློབ་ཚན་འཛུགས་སྐྱོང་ལ་འགོ་
ཁྲིད་བྱ་རྒྱུར་ཕྱོགས་ཡོངས་ནས་ཤུགས་སྣོན་
བརྒྱབ་པས་རིམ་པ་ཁག་དང་རིགས་ཁག་གི་
སློབ་གྲྭའི་སྤྱི་ཚོགས་རིང་ལུགས་ཀྱི་སློབ་
གཉེར་ཁ་ཕྱོགས་སྔར་བས་མངོན་གསལ་
དོད་དུ་ཕྱིན་པ་དང་། བསམ་བློ་ཆབ་སྲིད་
སློབ་ཚན་གྱི་དགེ་རྒན་རྣམས་སློབ་ཁྲིད་ལ་
དགའ་བ་དང་སློབ་ཁྲིད་བྱེད་མཁས་པ།
བློ་རྩེ་གཅིག་སྒྲིམ་ངང་མི་གསོ་སྐྱོང་བྱེད་པའི་
སེམས་ཤུགས་དང་གདིང་ཤུགས་སྔར་བས་
ཆེ་རུ་ཕྱིན་ཡོད་ལ། རྒྱ་ཆེའི་གཞོན་ནུ་ལོ་
ཆུང་སློབ་མའི“བློ་སྤོབས་བཞི”མངོན་
གསལ ་དོད ་པོས ་ཆེ ་རུ ་ཕྱིན ་པ ་དང ་ །
འབད་འབུངས་ཡར་བརྩོན་གྱི་བསམ་པའི་
ཉམས་འགྱུར་ཆེས་ཆེར་འཕེལ་བ། བསམ་
བློ་ཆབ་སྲིད་སློབ་ཚན་འཕེལ་རྒྱས་གཏོང་
བའི་ཁོར་ཡུག་དང་སྤྱི་ཡོངས་ཀྱི་འབྱུང་
ཁམས་ཧྲིལ་པོར་ཁྱོན་ཡོངས་རང་བཞིན་
དང་རྩ་བའི་རང་བཞིན་གྱི་འགྱུར་ལྡོག་ཕྱིན་
ཡོད་ཅེས་བསྟན་གནང་ཡོད།

ཞི་ཅིན་ཕིང་གིས་དུས་རབས་གསར་
པ་དང་རྒྱང་སྐྱོད་ཀྱི་ལམ་བུ་གསར་པའི་ཐོག་
བསམ་བློ་ཆབ་སྲིད་སློབ་ཚན་འཛུགས་སྐྱོང་
ཐད་དུས་བབ་གསར་པ་དང་ལས་འགན་
གསར་པ་འཕྲད་ཡོད་པས་ངེས་པར་དུ་རྣམ་
པ་གསར་པ་དང་བྱས་རྗེས་གསར་པ་འཇོག་
དགོས། དུས་རབས་གསར་པའི་ཀྲུང་གོའི་
ཁྱད་ཆོས་ལྡན་པའི་སྤྱི་ཚོགས་རིང་ལུགས་ཀྱི་
དགོངས ་པས ་མཛུབ ་སྟོན ་བྱ ་རྒྱུ ་རྒྱུན ་
འཁྱོངས་བྱེད་པ་དང་། ཏང་གི་སློབ་གསོའི་
བྱེད་ཕྱོགས་ཕྱོགས་ཡོངས་ནས་ལག་ལེན་
བསྟར་བ། ཀུན་སྤྱོད་ལ་བརྟེན་ནས་མི་
སྐྱོང་བའི་རྩ་བའི་ལས་འགན་དོན་འཁྱོལ་
བྱེད་པ། བསམ་བློ་ཆབ་སྲིད་སློབ་ཚན་
འཛུགས་སྐྱོང་དང་ཏང་གི་གསར་གཏོད་
རིགས་པའི་གཞུང་ལུགས་ཀྱི་དྲག་ཆས་ལ་
དུས་གཅིག་ཏུ་སྐུལ་འདེད་གཏོང་རྒྱུ་རྒྱུན་
འཁྱོངས་བྱེད་པ། དུས་རབས་གསར་པའི་
ཀྲུང་གོའི་ཁྱད་ཆོས་ལྡན་པའི་སྤྱི་ཚོགས་རིང་
ལུགས་ཀྱི་དགོངས་པས་ལྟེ་བའི་ནང་དོན་དུ་
བྱས་པའི་སློབ་ཚན་སློབ་གཞིའི་མ་ལག་
འཛུགས་པ་བཅས་བྱས་ཏེ་སློབ་གྲྭ་ཆེ་འབྲིང་
ཆུང་གསུམ་གྱི་བསམ་བློ་ཆབ་སྲིད་སློབ་གསོ་
གཞི་གཅིག་ཅན་འཛུགས་སྐྲུན་ལ་སྐུལ་
འདེད་གཏིང་ཟབ་གཏོང་དགོས། མར་ཁེ་
སིའི་རིང་ལུགས་ཀྱི་མཛུབ་སྟོན་གྱི་གནས་
བབ་ཐོག་མཐའ་བར་གསུམ་དུ་མཐའ་
འཁྱོངས་བྱེད་པ་དང་། ཀྲུང་གོའི་ཁྱད་
ཆོས་ལྡན་པའི་སྤྱི་ཚོགས་རིང་ལུགས་ལ་ཐོབ་
པའི་འཛམ་གླིང་ཡོངས་ཀྱིས་བརྩི་མཐོང་
བྱེད་པའི་གྲུབ་འབྲས་ཀྱིས་ནང་དོན་གཙོ་བོ་
བྱེད་པ། ཀྲུང་ཧྭ་ཡི་ཕུལ་བྱུང་སྲོལ་རྒྱུན་
རིག་གནས་དང་། གསར་བརྗེའི་རིག་
གནས། སྤྱི་ཚོགས་རིང་ལུགས་ཀྱི་སྔོན་

ཐོན་རིག་གནས་བཅས་ཀྱིས་སྟོབས་ཤུགས་
ཀྱི་རྨང་གཞི་བྱེད་པ། གནས་ལུགས་དང་
རྒྱུ་མཚན་རྣམས་གཏིང་ཟབ་ཅིང་ཁ་གསལ་
བ། གསོན་ཉམས་ལྡན་པ་བཅས་ཀྱི་སྒོ་
ནས་བརྗོད་པ། དྲང་སྲུང་གསར་གཏོད་
ཀྱིས་བསམ་བློ་ཆབ་སྲིད་སློབ་ཚན་འཛུགས་
སྐྱོང་ནང་རྒྱས་རྣམ་པའི་འཕེལ་རྒྱས་འགྲོ་
རྒྱུར་སྐུལ་འདེད་གཏོང་བ་བཅས་བྱས་ཏེ་
བསམ་བློ་ཆབ་སྲིད་སློབ་ཚན་གྱི་དམིགས་
སའི་རང་བཞིན་དང་ཡིད་དབང་འགུགས་
ཤུགས་རྒྱུན་ཆད་མེད་པར་ཆེ་རུ་གཏོང་
དགོས། ཆབ་སྲིད་སྟོབས་ལྡན་དང་།
བརྩེ་སེམས་ཟབ་པ། བསམ་བློ་གསར་
བ། མཐོང་རྒྱ་ཆེ་བ། རང་གཅུན་ནན་
པ། མི་གཤིས་དྲང་པོ་བཅས་ཀྱི་བསམ་བློ་
ཆབ་སྲིད་སློབ་ཚན་གྱི་དགེ་རྒན་གྱི་དཔུང་
ཁག་ཅིག་འཛུགས་རྒྱུར་ཤུགས་རྒྱག་དགོས་
ཞེས་ནན་གསུངས་གནང་ཡོད།

ཞི་ཅིན་ཕིང་གིས་རིམ་ཁག་ཏང་ཨུད
（ཏང་ཙུའུ）ཀྱིས་བསམ་བློ་ཆབ་སྲིད་སློབ་
ཚན་འཛུགས་སྐྱོང་བྱ་རྒྱུ་དེ་གྲོས་རིམ་གལ་
ཆེན་ཐོག་འཇོག་དགོས་པ་དང་། རིམ་པ་
ཁག་དང་རིགས་ཁག་གི་སློབ་གྲྭས་རང་
འགུལ་ངང་འགན་འཁྲི་གཙོ་བོ་ཁུར་ནས་
དུས་རབས་གསར་པའི་བསམ་བློ་ཆབ་སྲིད་
སློབ་ཚན་གྱི་རྣམ་པ་གསར་པ་རྒྱུན་ཆད་མེད་
པར་གཏོད་པ་དང་། ཏང་ཐུགས་བློ་བདེ་
བ་དང་། རྒྱལ་གཅེས་ཀྱི་ལེགས་སྐྱེས་
འབུལ་བ། མི་རིགས་བསྐྱར་དར་གྱི་ལས་
འགན་ལྕི་པོ་འཁུར་ཐུབ་པ་བཅས་ཀྱི་དུས་
རབས་ཀྱི་མི་གསར་པ་དེ་བས་མང་བ་གསོ་
སྐྱོང ་ཧུར ་ཐག ་བྱེད ་དགོས ་ཞེས ་ནན ་
གསུངས་གནང་ཡོད།

（པར་ངོས་གཉིས་པར་གཟིགས）

ཞི་ཅིན་ཕིང་གིས་སློབ་གྲྭའི་བསམ་བློ་ཆབ་སྲིད་སློབ་ཚན་
འཛུགས་སྐྱོང་ཐད་མཛུབ་སྟོན་གལ་ཆེན་གནང་བ།
ཏིང་ཤུའེ་ཞང་དུས་རབས་གསར་པའི་སློབ་གྲྭའི་བསམ་བློ་ཆབ་སྲིད་སློབ་ཚན་

འཛུཊ་སྐྱོང་གི་སྐུལ་སྤེལ་ཚོཊ་འདུར་ཞུཊ་པར་མ་ཟད་གསུང་བཤད་ཀྱང་གནང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཟླ་
5ཚེས་10ཉིན་གྲོང་ཁྱེར་མི་དམངས་འཐུས་
ཚོགས་སྐབས་བཅུ་གཉིས་པའི་རྒྱུན་ལས་ཨུ་
ལྷན་གྱི་ཚོགས་འདུ་ཐེངས་ཉེར་གཅིག་པ་
འཚོགས་པ་རེད།

གྲོང་ཁྱེར་མི་དམངས་འཐུས་ཚོགས་
རྒྱུན་ལས་ཨུ་ལྷན་གྱི་ཀྲུའུ་རེན་ཧོ་ཕུང་གིས་
ཚོགས་འདུ་གཙོ་སྐྱོང་གནང་བ་དང་འབྲེལ་
གསུང་བཤད་ཀྱང་གནང་བ་རེད།

གྲོང་ཁྱེར་མི་དམངས་འཐུས་ཚོགས་
རྒྱུན་ལས་ཨུ་ལྷན་གྱི་ཁོངས་མི་31ཚོགས་
འདུར་ཞུགས་པ་དེ་ཁྲིམས་གཏན་འཁེལ་
བའི་མི་གྲངས་དང་མཐུན་ཡོད།

ཚོགས་འདུའི་ཐོག་མི་དོན་གོ་གནས་
བསྐོ་འཐེན་གྱི་དོན་ཚན་བརྡས་ཐག་བཅད་
ནས་གྲོས་འཆམ་བྱུང་ཞིང་། འཐུས་མི་རེ་
ཟུང་གི་འཐུས་མིའི་ཐོབ་ཐང་སྐོར་གྱི་སྤྱི་
བསྒྲགས（མ་ཟིན）དང་། སྤེན་པ་བཀྲ་
ཤིས་ལྷ་ས་གྲོང་ཁྱེར་མི་དམངས་འཐུས་

ཚོགས་རྒྱུན་ལས་ཨུ་ལྷན་གྱི་ཨུ་ཡོན་གྱི་གོ་
གནས་ནས་དགོངས་ཞུ་བྱ་རྒྱུའི་རེ་ཞུ་དང་
ལེན་བྱ་རྒྱུའི་སྐོར་གྱི་ཆོད་དོན། ལྷ་ས་གྲོང་
ཁྱེར་གྱི་2024ལོའི་རིམ་པ་དེ་གའི་ནོར་སྲིད་
སྔོན་རྩིས་ལེཊ་སྒྲིག་ཇུས་གཞིར་ཆོག་མཆན་
སྤྲོད་རྒྱུའི་སྐོར་གྱི་གྲོས་ཆོད་བཅས་ལ་གྲོས་
ཞིབ་གནང་ནས་གྲོས་འཆམ་བྱུང་ཞིང་།
ཚོཊ་འདུའི་ཐོག་ད་དུང་དོན་དག་གཞན་དག་
ལ་ཞིབ་འཇུག་དང་གྲོས་འཆམ་བྱུང་བ་རེད།

（པར་ངོས་གསུམ་པར་གཟིགས）

གྲོང་ཁྱེར་མི་དམངས་འཐུས་ཚོགས་སྐབས་བཅུ་གཉིས་པའི་རྒྱུན་ལས་
ཨུ་ལྷན་གྱི་ཚོགས་འདུ་ཐེངས་ཉེར་གཅིག་པ་འཚོགས་པ།

ཧོ་ཕུང་གིས་ཚོགས་འདུ་གཙོ་སྐྱོང་གནང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཟླ་
5ཚེས་10ཉིན་གྱི་སྔ་དྲོ། གྲོང་ཁྱེར་སྲིད་
གྲོས་ཀྱི་རིམ་པ་གཉིས་ཀྱི་ཏང་ཙུའི་རིགས་པའི་
གཞུང་ལུགས་སློབ་སྦྱོང་ལྟེ་བའི་ཚོགས་ཆུང་
གིས་གཅིག་སྡུད་སློབ་སྦྱོང（རྒྱ་ཆེ）ཚོགས་འདུ་
འཚོགས་པ་རེད། གྲོང་ཁྱེར་སྲིད་གྲོས་ཏང་
ཙུའི་ཧྲུའུ་ཅི་དང་། ཀྲུའུ་ཞི་འཇམ་དབྱངས་
བློ་གྲོས་ཀྱིས་ཚོགས་འདུ་གཙོ་སྐྱོང་གནང་བ་

དང་འབྲེལ་གསུང་བཤད་ཀྱང་གནང་བ་རེད།
ཚོཊ་འདུའི་ཐོག སྤྱི་ཁྱབ་ཧྲུའུ་ཅི་ཞི་

ཅིན་ཕིང་གི་གསུང་བཤད་གལ་ཆེན་རབ་དང་
རིམ་པའི་དགོངས་དོན་དང་མཆན་འགོད་
མཛུབ་སྟོན་གྱི་དགོངས་དོན། དེ་བཞིན
《ཀྲུང་གོ་གུང་ཁྲན་ཏང་གི་སྒྲིག་ཁྲིམས་ཆད་
གཅོད་སྲོལ་ཡིག》གི་སྤྱིའི་རྩ་དོན་སོཊ་ཀྱི་ནང་
དོན་ལ་ལེའུ་རེ་རེ་དང་དོན་ཚན་རེ་རེ་བཞིན་
བརྒྱུད་བསྒྲགས་དང་སློབ་སྦྱོང་བྱས་པ་རེད།

ཚོགས་འདུའི་ཐོག ཏང་གི་ཚོགས་
ཆེན་བཅོ་བརྒྱད་པ་འཚོགས་ཚུན་བློ་མཐུན་ཞི་
ཅིན་ཕིང་གིས་སྲོག་ཤིང་གནང་བའི་ཏང་ཀྲུང་
དབྱང་གིས་གཞོན་ནུར་ཚད་མཐོའི་མཐོང་
ཆེན་དང་སྤྲོ་སེམས་འཁོལ་བའི་ངང་དོ་ཁུར་
གནང་ནས་གཞོན་ནུའི་བྱ་གཞག་ཕྱོགས་
ཡོངས་ནས་ཡར་རྒྱས་འགྲོ་རྒྱུར་སྐུལ་འདེད་
བཏང་ཡོད།

（པར་ངོས་གསུམ་པར་གཟིགས）

གྲོང་ཁྱེར་སྲིད་གྲོས་རིམ་གཉིས་ཏང་ཙུའི་རིཊ་གཞུང་སློབ་སྦྱོང་ལྟེ་བའི་
ཚོགས་ཆུང་གིས་གཅིག་སྡུད་སློབ་སྦྱོང（རྒྱ་ཆེ）ཚོཊ་འདུ་འཚོགས་པ།

འཇམ་དབྱངས་བློ་གྲོས་ཀྱིས་ཚོགས་འདུ་གཙོ་སྐྱོང་གནང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཟླ་
5ཚེས་10ཉིན་གྱི་སྔ་དྲོ། གྲོང་ཨུད་ཀྱི་སྐོར་
ཞིབ་བཅོས་སྒྲིག་ལས་དོན་གྱི་སྐུལ་སྤེལ་ཚོགས་
འདུ་ཐེངས་གསུམ་པ་འཚོགས་པ་རེད།

གྲོང་ཨུད་ཀྱི་ཧྲུའུ་ཅི་གཞོན་པ་དང་
གྲོང་ཨུད་ཀྱི་སྐོར་ཞིབ་བཅོས་སྒྲིག་ལས་དོན་
འགོ་ཁྲིད་ཚོགས་ཆུང་གི་ཙུའུ་ཀྲང་གཞོན་པ་
དང་གཞུང་ལས་ཁང་གི་ཀྲུའུ་རེན་གཅིག་
ལྕོགས་ཀྲའོ་ཧུའེ་ཉན་གྱིས་ཚོགས་འདུ་གཙོ་
སྐྱོང་གནང་བ་དང་འབྲེལ་གསུང་བཤད་

ཀྱང་གནང་བ་རེད།
གྲོང་ཨུད་ཀྱི་རྒྱུན་ཨུ་དང་དྲུང་ཆེ་ཀྲང་

ཁྲུན་དབྱང་ཚོགས་འདུར་ཞུགས་ཡོད།
ཚོགས་འདུའི་ཐོག་གྲོང་ཁྱེར་སྒྲིག་

ཁྲིམས་ཞིབ་བཤེར་ཨུ་ལྷན་དང་ལྟ་སྐུལ་ཨུ་
ལྷན་གྱི《རང་གྲོང་གི་སྐོར་ཞིབ་བྱ་ཡུལ་ཚན་
པའི་སྐོར་ཞིབ་ཚུར་ལན་གནད་དོན་བཅོས་
སྒྲིག་བྱས་ཚུལ་ལ་ཆེད་དོན་ལྟ་སྐུལ་ཞིབ་
བཤེར་བྱ་རྒྱུའི་སྐོར་གྱི་སྙན་ཞུ》བརྡ་ཁྱབ་
བཏང་བ་དང་། སྣེ་ཁྲིད་ཚན་པ་ཁག་
དང་། རྫོང（ཆུས）བྱེད་ནུས་ཁུལ་བཅས་

ཀྱིས་སྐོར་ཞིབ་ཚུར་ལན་གྱི་གནད་དོན་
བཅོས་སྒྲིག་དོན་འཁྱོལ་བྱས་ཚུལ་རྣམས་
རིམ་པ་ལྟར་སྙན་སེང་ཞུས་པ་རེད།

ཚོགས་འདུའི་ཐོག་རིམ་པ་ཁག་དང་
སྡེ་ཚན་ཁག་གི་ངོས་འཛིན་སླར་ཡང་མཐོ་
རུ་བཏང་ནས་བཅོས་སྒྲིག་ལེགས་བཅོས་
ལས་དོན་ལ་དམ་འཛིན་ནན་པོ་བྱེད་པའི་
འགན་འཁྲི་འཁུར་སེམས་དང་ལས་འགན་
སྒྲུབ་སེམས་ཟམ་མི་ཆད་པར་ཆེ་རུ་གཏོང་
དགོས་པ་དང་།

（པར་ངོས་བཞི་པར་གཟིགས）

གྲོང་ཨུད་ཀྱི་སྐོར་ཞིབ་བཅོས་སྒྲིག་ལས་དོན་གྱི་སྐུལ་སྤེལ་
ཚོགས་འདུ་ཐེངས་གསུམ་པ་འཚོགས་པ།
ཀྲའོ་ཧུའེ་ཉན་གྱིས་ཚོགས་འདུ་གཙོ་སྐྱོང་གནང་བ།


